
27ko oporra joana da. 
Sindikatoak bi multzotan ba-
natu dira: batean ELA eta 
LAB sindikato abertzaleak, 
bestean UGT eta CCOO es-
painolak. 

Bi sindikato abertzaleak klase-organiza-
zioak izan arren, ideologiaz eta projektu estra-
tegikoaz desberdinak izanik ere, batera jokatu 
dute berriro ere. Baina sindikato espainol eta 
anti-abertzaleetatik nabarmenki berezita. 

Alderdi politikoak, berriz, klase-organiza-
zioak izan ez arren (gutxienez sindikatoak di-
ren heinean). zeharo bestaldera agertzen zaiz-
kigu. 'Bloque de Ajuria-Enea' deritzon mul-
tzoan, abertzaleak eta anti-abertzaleak erabat 
uztarturik eta baturik aurkitzen ditugu. Eta 
Herri Batasuna, praktikan bakarrik, beste 
multzoaren ardatza da. 

Alderdi 'abertzale' batzuk, ez dute pausurik 
bat ere ematen, partidu anti-abertzaleen esku-
tik ez bada. Eta, ofizialki bederen, klase-orga-
nizazio ez direnek, ateka hertsi-hertsia jartzen 
dute behin eta berriz inolako ekintza batera-
turik burutzeko. 

Badirudi, logikaz, Euskal Herriaren nazio-
askapena helburu duten alderdi politikoek, ai-
sa lortu behar luketela abertzaletasuna helburu 
duten ekintzetan elkarturik joatea. Baina ez da 
horrelakorik ikusten. Euskararen alorrean. 
adibidez, batasun handia espero zitekeen al-
derdi 'abertzale" horien artean; eta problema 
gaitzak partido euskerofoboekiko tratuetan, 

Ez da ikusten duguna, ordea. Alderdi 
'abertzaleek' nahiago dute, nabarmenki, eus-
kararen arloa euskerofoboen eskuetan jarri, 
euskaltzale fin eta saiatuen eskuetan baino. 

Harrigarria da, horretara, abertzale batzuk 
euskal sindikatoak kritikatzea, eta euskal al-
derdi politikoen jokabidea onartzea. 




